






























































हुआ; मानस्तंभ में ऊपर-नीचे नेमिनाथ भगवान की प्रतिष्ठा हुई; तथा गिरनार से मोक्षगामी 

शम्बुकुमार, अनिरुद्धकुमार और प्रद्युम्नकुमार की प्रतिमा का भी स्थापन हुआ। इसप्रकार 

आनंदपूर्वक प्रभु की प्रतिष्ठा का मंगल उत्सव पूर्ण हुआ। प्रतिष्ठा की खुशी में सायंकाल 

धर्मचक्रसहित जिनेन्द्रदेव की रथयात्रा जूनागढ़ शहर में निकली; अद्भुत उल्लास पूर्ण महान 

रथयात्रा को देखकर सबको आनंद होता था । गिरनार का उत्सव पूर्ण करके स्वामीजी सोनगढ़ 

पधारे। 

  

  

  सोनगढ़ के बाद गुरुदेव भावनगर-सूरत-पालेज-बम्बई होकर भोपाल पधारे थे, वहाँ 

पीपलानी में जिनेन्द्र-पंचकल्याणक प्रतिष्ठा वगैरह का भव्य आयोजन हुआ; बड़ा भारी उत्सव 

आनंदपूर्वक पूर्ण हुआ; उसका समाचार प्राप्त होने पर अगले अंक में दिया जायेगा। इस वक्त मैं 

स्वयं प्रवास में पूज्य स्वामीजी के साथ में शामिल नहीं हुआ हूँ; इसलिये मैं स्वयं उत्सव का 

बयान नहीं दे सकता हूँ; हरेक जगह से मुझे जो समाचार एवं चित्र प्राप्त होगा, उसी के आधार 

पर समाचार दिया जावेगा। (सं. ) 

  

  

    

  जिनेन्द्र भववान का कल्याणक जगत का कल्याण करो | 

सर्व जीव सुखकारी वीरनाथ का धर्मचक्र सदैव सर्वत्र प्रवर्तमान हो ॥   

क्षतियाँ दिखाकर सहयोग दीजिये 

आपकी प्रिय इस पत्रिका का संपादक मैं गुजराती हूँ, मेरी मातृभाषा हिन्दी न 

होने से, साहित्यिक दृष्टि से लेखों की भाषा में क्षतियाँ रह जाना संभव है । सो आप 

ऐसी क्षतियों की सूचना लिखकर भेजिये--ताकि मैं आगे के लिये क्षतियाँ दूर करने 

का प्रयत्न करूँगा | और भी जो सूचनायें हो अवश्य लिखिये । 

सब साधर्मी के वात्सल्यपूर्ण सहकार से ही ' आत्मधर्म ' प्रति के पथ पर आगे 

कूच कर रहा है। 

  

-- धन्यवाद ! 

संपादक : आत्मधर्म, सोनगढ़-३६४२५० 

' श्री मुनिराज के साथ में ( अथवा ) 

' आर्यिकामाताजी के साथ में 

श्री भगवान-महावीर के ढाई हजार वर्षीय निर्वाणमहोत्सव प्रसंग पर 

आत्मधर्म-बालविभाग की ओर से सहर्ष रजु की जाती है-- 

* भाई-बहनों के लिये सुंदर इनामी योजना * 

[ आप उत्साह से भाग लीजिये... चैत्र सुद १३ तक लेख भेजिये। ] 

(१) धर्मवत्सल बंधुओं | मान लीजिये कि हमें महान भाग्य से कुन्दकुन्दस्वामी, 

धरसेनस्वामी या समंतभद्रस्वामी जैसे कोई महान मुनिराज का दर्शन प्राप्त हुआ। हम 

वैराग्यपूर्वक उनके साथ रहते हैं, भक्तिपूर्वक उनकी सेवा करते हैं तथा उनके साथ आत्महित 
की अच्छी-अच्छी चर्चा करते हैं--ऐसे आनंद के प्रसंग का वर्णन आपको लिखने का है। 

मुनिराज के साथ में रहते हुए और उनका वीतरागी जीवन देखते हुए आपको कैसी कैसी 

भावनायें जगीं ? आपने मुनिराज से क्या-क्या पूछा तथा मुनिराज ने आपको क्या-क्या कहा ? 

यह आठ-दस पृष्ठ में आपको लिखना है | पाँच श्रेष्ठ लेखों के लिये सुंदर इनाम दिया जायेगा। 

(यह विभाग भाईयों के लिये ) 

और धर्मवत्सल बहनों ! आपके लिये भी अलग योजना देता हँ--मानों कि ब्राह्मी- 

सुंदरी, राजुल या चंदना जैसे कोई आर्जिका माताजी का संग महा भाग्य से आपको मिल जाये, 

आप वैराग्यपूर्वक उनके साथ रहती हो, उनकी सेवा करती हो और आत्महित की सुंदर चर्चा 

करती हो--ऐसे आनंदफप्रसंग का वर्णन तुम्हें लिखना है । उन माताजी के साथ रहते हुए तथा 

उनका वैराग्य जीवन देखते हुए आपको कैसी-कैसी भावनायें जगीं ? आपने आर्जिका- 

माताजी से कौन-कौन सी बातें पूछी ? और माताजी ने आपको क्या-क्या कहा ? यह ८-१० 

पृष्ठ में आपको लिखने का है । पाँच श्रेष्ठ लेखों के लिये इनाम दिया जायेगा । 

भगवान महावीर निर्वाण महोत्सव की खुशहाली में आत्मधर्म-बालविभाग की ओर से 

यह आयोजन किया गया है; छोटे-बड़े भाई-बहिन सभी इसमें भाग ले सकते हैं | अक्षर स्पष्ट - 

सुवाच्य लिखिये, साथ में आपका पूरा पता भी लिखिये। आप अवश्य भाग लेना; लेख 

लिखते-लिखते आपको बहुत सुंदर ज्ञानभावना तथा वैराग्यभावना जागृत होगी... और 

“मुनिराज के संग में' अथवा 'माताजी के संग में! आपको जो आनंद होगा-उसका तो क्या 

कहना ? --जय महावीर | 

  

  [लेख भेजने का पता : ब्रह्मचारी हरिलाल जैन, संपादक आत्मधर्म, सोनगढ़- 

BEBO | 

(निर्वाण महोत्सव के उपलक्ष में यदि आप भी आपकी ओर से ऐसी कोई इनामी 

योजना प्रस्तुत करना चाहते हो तो, उसके बारे में संपादक से संपर्क करें |)   

  

  

भूकम्प : हिमालय में भूकम्प : आत्मा में 

छ हिमालय में बड़ी दरारें पड़ी | छ मोह के पहाड़ में दरार पड़ी | 

#& नदी ने प्रवाह की दिशा पलट दी । | # परिणति ने प्रवाह बदल दिया। 

छह नवीन तालाब का सर्जन हुआ छ शान्तरस के तालाब का सर्जन हुआ। 

#8 कितने ही गाँव नष्ट हो गये। # कितनी ही कर्मप्रकृति नष्ट हुई ।       ल्‍ 

अभी समाचार-पत्रों में बड़ी हलचल का समाचार आया था कि तारीख १९ जनवरी 

को हिमाचल प्रदेश में भूकंप होने पर एक नदी के प्रवाह की दिशा ही पलट गई; एक नया ही 
सरोवर बन गया; हिमालय के पहाड़ में हजारों गज लम्बी दरार पड़ गई; कितने ही ग्राम परास्त 

हो गये। 

एक छोटा सा भूकंप होने पर कितनी बड़ी हलचल हो जाती है, वह जगत के देखने में 

४ माथ : 

  आती है.... उसीप्रकार आत्मा जब अपना हित करने के लिये मोहकर्म के ऊपर शुद्धोपयोगरूप 

AF का प्रहार करता है और उसे सम्यग्दर्शन होता है, तब उसके अंतर में असंख्य चैतन्यप्रदेशों 

में अभूतपूर्व भूकंप से कितना बड़ा परिवर्तन हो जाता है--वह ज्ञानी ही जानते हैं |-- और ऐसे 
धरतीकंप का समाचार लौकिक अखबारों में तो कहाँ से आवे ? अपना यह ' आत्मधर्म ' एक ही 

ऐसा पत्र है--जो कि ऐसे अभूतपूर्व धरतीकंप का समाचार देने की क्षमता रखता है । 

एक अपूर्व धन्य पल में चैतन्य के असंख्य प्रदेशों की धरती में सम्यग्दर्शनरूप भूकंप 

होने पर मोहरूप-हिमालय में इतनी बड़ी दरार पड़ गई कि वह अब कभी सांधी नहीं जा 

सकती जैसे पर्वत के दो टुकड़े हो जाये, फिर उन्हें जोड़ा नहीं जा सकता, वैसे भेदज्ञानरूपी 

भूकंप के द्वारा ज्ञान और राग के बीच की सांध टूटकर दो टुकड़े हो गये हैं, उनमें फिर एकता 

नहीं हो सकती । सम्यग्दर्शनरूपी भूकंप होते ही आत्मा की परिणति ने प्रवाह बदल दिया--पर 

की ओर बहनेवाला प्रवाह सुलटकर अब अंतर की ओर ढलने लगा। पहले जहाँ कषाय का 

धीकता रेगिस्तान था वहाँ, अब शांति का सरोवर बन गया। अनंतानुबंधी कषायों से बसे हुए 

सभी ग्राम (मिथ्यात्वादि कर्म) नष्ट हो गये । पूरा हिमालय टूक-टूक होकर उड़ जाये, इससे भी 

बड़ा भूकंप चैतन्य के असंख्य प्रदेश में सम्यक्त्व अनुभूति होने पर हो जाता है; परंतु यह 
परिवर्तन अंतर की अनुभूति में ही दिखता है; महान खलबली मच जाती है । इस धरतीकंप का 

एक छोटा सा धक्का भी सारे संसार-समुद्र को उलटकर उसके स्थान में सिद्धपद का शिखर 

खड़ा कर देने की ताकत रखता है | बाह्य के तीन लोक की खलबली से भी बड़ी, उस समय 

चैतन्य के आनंद की कोई अनोखी हलचल हो जाती है। वाह, सम्यकत्व के समय होनेवाले 

चैतन्य के इस भूकंप की क्या बात ! 

पढ़िये और खोजिये-- 
8 स्वाध्याय-प्रेरक इस योजना में आप उत्साह से भाग ले रहे हो--इसके लिये 

५ धन्यवाद! सभी का उत्तर सही आता है | गतांक का दसवाँ वाक्य जिस पृष्ठ में छपा 
५0 है, उसी पृष्ठ में वह है, अन्यत्र नहीं है--पाठकों ने इसके लिये भी भरसक प्रयत्न 

55 किया।यह अंक छोटा होने से इस वक्त पाँच ही वाक्य खोजने का है;--पढ़िये और 

50 खोजिये। 
१. सावधान होकर आत्मसाधना करते-करते वे बन जाते हैं परमात्मा । 

२. श्री अरिहंतदेव ने नमस्कार हो; श्री सिद्ध भगवान ने नमस्कार हो । 

३. हमको मोक्षमार्ग में ले जानेवाले नेता भी आप ही हो | 

४. आत्मा के मोक्ष के लिये मेरा अवतार है । 

५. ' धर्मचक्र ' शब्द इस अंक में कितनी बार आया है ? 

  

  

  

  

oo 

सोनगढ़ में कहान-राहत केन्द्र की ओर से- 

गायों के घासचारे के लिये एक छोटीसी अपील 

इस साल दुष्कालग्रस्त परिस्थिति के कारण सोनगढ़ में गायों को घासचारा ५ 

४४३ दिया जाता है। अभी चार मास तक यह प्रवृत्ति चलाने के लिये पच्चीस हजार रुपये 
४ की आवश्यकता है | जो दाता एक दिन का पूरा खर्च देना चाहे वे रुपये ३०१) भेज &# 

सकते हैं ।फुटकर रकम की निम्न नाम से भेजें-- 

श्री कहान राहत केन्द्र-ट्रस्ट 

द्वारा श्री जैन स्वाध्यायमंदिर ट्रस्ट, सोनगढ़ ३६४२५० 

  

  

    
 



निर्वाण-महोत्सव में हमारा कर्तव्य 
(सम्पादकीय) 

भगवान महावीर के निर्वाण का २५०० वर्षीय महोत्सव चल रहा है; प्रभु का धर्मचक्र 

भारत में घूम रहा है; भारत की जनता महान उल्लास दिखला रही है | उत्सव मनानेवाले हम 

जैनों की सबसे अधिक जिम्मेदारी है, मुख्य जिम्मेदारी यह है कि हमारे वीतराग भगवान के 
उत्सव में हम सबमें भी वीतरागभाव की ही वृद्धि हो; उत्सव के वर्षभर के कार्यक्रम में, प्रचार 

में कहीं भी ऐसा न हो कि आपस में कटुता होवे, अपितु पुरानी कटुता हो तो वह भी दूर होकर 

परस्पर धर्मवात्सल्य बढ़ें, ऐसा करके हमें महोत्सव की सान बढ़ाना है । कहीं नामादिक का भी 

ऐसा आग्रह रखना उचित नहीं है--कि जिससे समाज के वातावरण में क्षोभ होने की संभावना 

हो ।जिनबिंबों के स्थापन में भी, वह किसके द्वारा स्थापित की गई, यह बात महत्व की नहीं है, 
महत्त्व इस बात का है कि वह जिनबिंब सर्वज्ञ-वीतरागता का प्रतीक है; आज भी अनेक जगह 
चतुर्थकालीन जैसी जिनमूर्तियाँ दिखती है-जिस पर नामादिक का कोई उल्लेख न रहते हुए भी 
जो सर्वज्ञता-वीतरागता की अतिशय प्रेरणा दे रही हैं । इसप्रकार जिनबिंब-स्थापन का यह मूल 

उद्देश है-उसे भूलना नहीं चाहिए । पूज्य गुरुदेव ने भी कई बार कहा है कि अपने को नामादिक 
का आग्रह नहीं है; अपने को तो मूर्ति देखकर सर्वज्ञ-वीतरागस्वभावी आत्मा का स्मरण- 

बहुमान करना | 

बस, जब हम सभी का एक ही उद्देश्य है--तब क्लेश का कारण ही कहाँ ? जब आज 

भिन्न-भिन्न संप्रदायवाले भी परस्पर सहकार भावना से रहते हैं और उसमें सबकी शोभा है, तब 

फिर हम एक ही संप्रदायवाले सब हिल-मिलकर परस्पर सहकार भावना से रहकर उत्सव की 

सान बढ़ावे, तभी हमें उत्सव का आनंद मिलेगा । 

याद रहे-हमारे भगवान का उत्सव मना करके हमें भी उनके मार्ग पर जाना है; हम 

सम्यकदर्शन-ज्ञान-चारित्र के द्वारा भगवान के मार्ग में जितना चलेंगे उतनी ही उत्सव को 

सफलता होगी ; यदि भगवान का मार्ग ही न रहा तो फिर उत्सव किसका ? लाखों की जनसंख्या 

या करोड़ों रुपयों का इकट्ठा होना--इतना महत्त्व का नहीं है जितना कि दो-पाँच व्यक्ति भी 
सम्यक्त्वभाव को प्राप्त करें । ' सम्यक्‌ भावों की प्राप्ति यही महावीर का सच्चा महोत्सव '--यह 

मंत्र को न भूलकर भगवान का उत्सव मनायें । - जय महावीर 

3% वाह गिरनार वाह | ७२०० ००,७०० (बहत्तर करोड-सात सौ) मोक्षगामी 
  SL THIS Ht चरणरज को अपने सिर पर चढ़ाकर तू भी जगपूज्य बन गया है; तूने 21६ 

६ करोड़ों मुनिवरों की आत्मसाधना को साक्षात्‌ देखा है; तेरी उन्नति के द्वारा तू हमें भी 2६ 

३६ नेमिनाथ प्रभु के उन्नतमार्ग की प्रेरणा दे रहा है । नेमिनाथ प्रभु के सान्निध्य के कारण 

३५ तू भी श्यामवर्ण से सुशोभित बन गया है। तेरे मस्तक के मुकुट के समान यह 

७४ पांचवीं टोंक-उसमें टंकोत्कीर्ण नेमिजिन का बिंब मुकुटमणि के समान सुशोभित <7 

(, हो रहा है | धन्य है तेरे को, कि तू भगवान के भाव-मंगल को झेलकर क्षेत्रमंगल ३| 
४ बनाहै... और हमको मंगलमार्ग की प्रेरणा दे रहा है। -- जय गिरनार * 
Ain AN 

मेरे नेमपिया गीरनार चले 

     

  जोग धरूँगी... बाबुल हट तजो... जूठा है संसार... बाबुल हट तजो... 

जोग विसारो... बेटी राजमती... मत जाओ गीरनार... बेटी राजमती... 

ये संसार असार है बाबुल... मोहजाल दुःखभार... बाबुल हट तजो... 

और ढुँढाऊँ वर अति सुंदर... धन वैभव बलकार... बेटी राजमती... 

पति सती के एक ही होता... और पिता सुत भ्रात... बाबुल हट तजो... 

जब लग सात फिरे नहीं फेरे... तब लग कुँवारी मान... बेटी राजमती... 

ये सब थोथी बातें बाबुल... कुल-मर्याद विचार... बाबुल हट तजो... 

जीवन में सुखभोग भोग क्‍यों... दे रही मूढ विसार... बेटी राजमती... 

भोग रोग का घर है बाबुल... भोग नरक को द्वार... बाबुल हट तजो... 

ये यौवन... ये रूप संपदा... मिले न बारंबार... बेटी राजमती... १० 

हाड-मांस का चाम चमक... क्षण में विणसनहार... बाबुल हट तजो... ११ 

क्या यही है धर्म सुता का... करे पिता से राड... बेटी राजमती... १२ 

राड नहीं, है धर्म सती का... हितकर धर्म चितार... बाबुल हट तजो... १३ 

कठिन जोग तप त्याग है बेटी... फिर से सोच विचार... बेटी राजमती... १४ 

धन्य 'सौभाग्य' मिला संयम का... सफल करूँ पर्याय... बाबुल हट तजो... १५ 

धन्य है तेरी दृढ़ता बेटी... जाओ खुशी गीरनार... देवी राजमती... १६ 

